
Hyrje

Fenomeni i censurés sé buté (pérdorimi i reklamés ose fondeve té tjera pér té
kontrolluar median) éshté njé problem serioz pér zhvillimin e medias né shumé vende té
botés. Né Shqipéri transparenca e financimeve t&€ medias ka gené shpesh né gendér té
polemikés dhe debatit, akoma mé shumé se veté niveli profesional i medias, ¢éshtjet
etike, interesi publik, etj. Né pérgjithési ka munguar transparenca e shpérndarjes sé
reklamés shtetérore dhe nuk ka té dhéna publike pér ndarjen e reklamés nga sektori
privat. Né njé kontekst ku mediat né vend sa vijné e shtohen, éshté e véshtiré t'i jepet
njé logjiké ekonomike kétij fenomeni, duke pasur parasysh qé té dhénat publike pér
reklamén mungojné&, por qé gjithsesi té gjitha mediat deklarojné se kéto té dhéna jané té

pakta e té pamjaftueshme.

Né kété kontekst, ky material pérpiget t& hedhé drité mbi prirjet kryesore té tregut
mediatik né vitet e fundit né pérgjithési dhe té reklamés pér median né veganti, duke
identifikuar vegorité e kétij tregu dhe duke paré se si tregu ndikon te cilésia e medias
dhe te pavarésia e saj. Duke pasur parasysh qé tregu, megjithé réndésiné e tij té
madhe, éshté vetém njé nga hallkat gé ndikojné né gazetariné profesioniste, éshté
pérdorur njé kéndvéshtrim mé i gjeré, i cili pérfshin réndésiné e transparencés sé
financimit pér median, ecuriné e zhvillimit té tregut mediatik né vend, mekanizmat
ligioré qé ndikojné né gazetariné e pavarur, mekanizmat veté-rregullues dhe
procesin e veté-rrequllimit, marrédhéniet e punés sé gazetaréve, si dhe skicimin e
pronésisé né media dhe transparencén e financimeve. Vetém duke shqyrtuar té
gjithé kéta elementé dhe bashkéveprimin dhe ndérthurjen e tyre mund té kemi njé pamje
mé té ploté té situatés né vend dhe sidomos té ményrés se si ndikon tregu dhe reklama

né pérmbaijtjen editoriale dhe né pavarésiné e medias.




Roli i reklamés né tregun mediatik dhe
né raportim

Réndésia e medias sé liré e té pavarur né njé shogéri demokratike éshté tashmé njé
nocion gé lé shumé pak vend pér diskutim. Pothuajse té gjithé bien dakord gqé nevoja
pér njé shtyp té liré éshté themelore dhe e domosdoshme pér mbarévajtijen e njé
shogérie. Megjithaté, pérkufizimi i shtypit té€ liré dhe kriteret e duhura pér té pasur kété
shtyp hapin njé diskutim mé té gjeré dhe té larmishém. Nése do té pérpigeshim ta
pérkufizonim median thjesht nga piképamja e nevojave té njé shoqgérie demokratike
mund té themi qé media nuk duhet té keté ndérhyrje nga geveria, duhet té& punojé né njé
kuadér ligjor jo shtréngues dhe té zhvillojé aktivitetin né njé treg té liré, konkurrues dhe

funksional.

Ndérkohé gé tiparet e kuadrit ligjor dhe prirjet pér ndérhyrje té geverisé jané disi mé té
dukshme dhe té drejtpérdrejta, funksionimi i tregut té pérshtatshém pér median e liré
éshté njé proces mé i ndérlikuar dhe i zgjatur. Pas gati pesé dekadash tregu té
centralizuar e té rregulluar krejtésisht nga shteti dhe té njé media térésisht
propagandiste dhe té kontrolluar nga shteti, media shqiptare ka qené njé nga sektorét
mé dinamiké té shoqérisé pas vitit 1990. Zhvillimi i ri ekonomik, liberalizimi i tregut, si
dhe nevoja pér té pasur njé shtyp alternativ ndaj atij t& gqeverisé sollén lindjen e njé mori

mediash té shkruara e mé pas elektronike.

Megjithaté, kjo media e re, bashké me njé liri t& gjetur, u pérball dhe me njé séré sfidash
té reja, si véshtirésité ekonomike, pérplasjen me geveriné apo politikén, mungesén e
profesionalizmit, si dhe rezistencén e pronaréve té rinj mediatiké ndaj gazetaréve pér
kontroll t&€ pérmbaijtjes. Si¢ e pérshkruan loana Avadani, njé njohése e miré e mediave té
Ballkanit kété situaté: “Eshté e véshtiré t'u mésosh kétyre bizneseve té reja se bashké
me konkurrencén duhet ushtruar dhe pérgjegjési; dicka qé éshté e domosdoshme né

biznesin mediatik.”




Né fakt, natyra e dyfishté e medias e bén até njé nga shérbimet mé té nevojshme né
shoqéri, por edhe njé nga ekuilibrat mé delikaté pér t'u arritur. Media duhet té jeté né té
njéjtén kohé edhe nxitése dhe monitoruese e té drejtave té njeriut, edhe njé biznes
fitimprurés. Né fjalét e gazetarit t&€ njohur amerikan A. J. Liebling: “ Funksioni i shtypit né
shoqéri éshté té informojé, por roli qé ka éshté té fitojé para.” Cdo qasje qé i jep
pérparési njérit tipar t& medias né kurriz té tjetrit do t& zbehte rolin e medias ose do ta

bénte t& pamundur funksionimin e saj né njé shogéri demokratike.

Gjetja e kétij ekuilibri té brishté éshté njé nga problemet e vazhdueshme té medias,
sidomos né vende ku demokracia ende nuk éshté konsoliduar sa pér té arritur kété
ekuilibér. Shpesh shoqgérité né zhvillim pérballen pikérisht me kété paradoks: ndérkohé
gé media e pavarur éshté njé aktor i domosdoshém pér zhvillimin dhe forcimin e
demokracisé, media trajtohet thjesht si biznes dhe shpesh nuk arrin té& luajé rolin publik
g€ ka. ldeja se roli dhe pérgjegjésia e gazetaréve dhe sidomos pronaréve té medias pér
pérmbajtjien mediatike shkon pértej pérgjegjésisé sé njé produkti té thjeshté industrial
nuk éshté rrénjosur ende né kulturat né tranzicion. Edhe né ato vende ku
ndérgjegjshméria pér kété dallim thelbésor pér natyrén e medias dhe misionin e saj né
shoqéri éshté mé e larté, gjendja e brishté e demokracisé dhe e shtetit ligjor e bén té

véshtiré gé media té realizojé misionin e saj publik.

Nga ana tjetér, pikérisht investimet né media jané t& domosdoshme qgé kjo e fundit té
fugizohet. Ndérkohé qé publiku béhet gjithnjé e mé i ndérgjegjshém pér rolin e medias
né shoqéri, kérkesa dhe pretendimet gé media té béjé mé shumé né drejtim té interesit
publik rriten vazhdimisht. Megijithaté, shumé pak flitet edhe pér nevojat qé ka veté
media, ku investimet né burime njerézore éshté njé nga nevojat primare. Kéto kundérshti
dhe té tjerat e pérmendura mé sipér duket se jané béré pengesé dhe deri né njéfaré
mase duket se do té jené edhe celési pér zhvillimin apo dobésimin e rolit t& medias né

kéto shoqéri.




Studimi i tregut mediatik né Shqipéri

Pérsa i pérket informacionit té sakté dhe té dhénave pér ekzistencén e mediave, si dhe
pér suksesin e tyre né treg, duhet béré njé dallim. Ndjekja e skemés sé zhvillimit té
medias elektronike éshté njé detyré e rregullatorit t& medias elektronike dhe rezultatet
béhen publike né raportin e tij vjetor. Nga ana tjetér, nuk ekziston ndonjé detyrim pér
gazetat apo revistat gqé té regjistrohnen né Bibliotekén Kombétare apo né ndonjé

institucion tjetér. Detyrimi i tyre i vetém kufizohet te regjistrimi si biznes.

Edhe pse ekziston njé perceptim né vend se cilat jané mediat kryesore, nuk ekziston njé
ményré e sakté pér té pércaktuar se cilat prej tyre jané mé té réndésishme e mé té
ndjekura. Nuk ka studim sistematik publik t& audiencés apo té tregut, i cili t& rendisé
popullaritetin e mediave apo fitimin e tyre né treg. Pra, nuk ka informacion as pér

aksionet e tregut t& medias.

Kjo situaté e bén té pamundur skicimin e sakté, té garté dhe té vazhdueshém té
zhvillimit t&¢ medias shqiptare. “Té gjitha mediat e kryejné veté studimin e tregut dhe i
paragesin kéto t& dhéna te klientét e reklamés,“' duke krijuar njé& paraqitie tejet

subjektive té gjendjes sé tregut dhe matjes sé audiencés.

Né fakt, drejtuesit e medias sé shkruar dhe elektronike shpesh kané pasur pretendime
pér tirazhin dhe audiencén, té cilat nuk mund té verifikoheshin nga burime té pavarura.
Arsyeja kryesore pér kété éshté se nuk ekzistojné mekanizma ligjore pér té siguruar
dokumentacionin dhe pér té analizuar popullaritetin e mediave. Gjithashtu, né mungesé
té rregullimit ligjor t&€ medias sé shkruar, nuk ka ndonjé detyrim gé media e shkruar té
deklarojé tirazhin apo kopjet e shitura, pérvegse pér géllime taksash. P&r mé tepér, kéto
shifra pér tirazhin nuk mund té€ merren nga shtypshkronjat, pasi konsiderohen

konfidenciale.

T IREX, MSI 2011, f.7.




Né kété kontekst, ndérkohé gé& numri i mediave vazhdon té rritet, ende nuk ka njé
ményré pér té€ njohur pérqgindjen né treg té secilés media, pasi nuk ka studim publik
sistematik dhe té besueshém té tregut té medias. Pér pasojé, praktika e reklamés éshté
e paqarté dhe po késhtu edhe géndrueshméria ekonomike e mediave né kété aspekt

béhet akoma mé e dyshimté.

Prirjet kryesore té zhvillimit té tregut
mediatik

Media shqiptare né 20 vitet e fundit ka kaluar né njé vorbull ndryshimesh dhe ka gené
njé nga fushat e shoqérisé ku tranzicioni ka gené mé dinamik. Késhtu, moria e mediave
gé ekzistojné sot né vend lindén pas vitit 1990, me disa pérjashtime té rralla. Edhe pse
problemet jané té& genésishme, si pér ményrén e funksionimit té tregut t&€ medias, ashtu
dhe pér cilésiné e gazetarisé sé prodhuar, fakti éshté qé media tashmé éshté njé aktor i
réndésishém né vend, e cila ka peshén e vet dhe meriton njé studim té holl€sishém pér
vendin qé ka. Analiza pér rolin e reklamave né media nuk mund té kuptohet pa

informacionin bazé pér peizazhin mediatik né vend.

= Shtypi i shkruar

Peizazhi i medias shqiptare ka pésuar ndryshime té€ réndésishme gé nga fundi i
periudhés komuniste. Shumica dérrmuese e mediave shqiptare ekzistuese dolén né treg
pas vitit 1990, me lindjen e gazetés sé Partisé Demokratike, Rilindja Demokratike
(1991). Késhtu gjaté viteve 1991-1997 u zhdukén nga qarkullimi thuajse té gjitha gazetat
dhe revistat e kontrolluara nga shteti komunist (me pérjashtim t& gazetés Zéri i Popullit,
gazeté kryesore e partisé komuniste né pushtet), dhe vendin e tyre e zuné gazeta té reja

té cilat funksiononin kryesisht si biznese private.




Aktualisht né Shqipéri botohen 26 gazeta té pérditshme kombétare, numér ky i
konsiderueshém krahasuar edhe me vende me popullsi shumé mé té madhe se
Shqipéria. Ndérsa garkullimi dhe numri i kopjeve té shiturave nuk béhen publike totali i
gjithé gazetave besohet t& mos shkojé pértej 100.000 kopjeve ku gazeta qé shitet mé
shumé ka njé qarkullim nén 25.000 kopje. Kéto gazeta pérfshijné edhe dy gazetat
partiake — Gazeta Zeri i Popullit, i té majtés Partisé Socialiste, dhe Rilindja
Demokratike, e krahut té djathté, Partisé Demokratike —dhe disa gazeta sporti. Gazetat
e tjera jané gjeneraliste né llojin e tyre duke mbuluar gjithcka, qé nga politika, ekonomia,
dhe géshtjet sociale e deri tek kultura, thashethemet, e té tjera. Nga piképamja politike,
spektri i shtypit &shté i ploté, duke pérfshiré edhe bindjet politike t€ majta dhe té djathta.

Megjithaté, pak nga gazetat kané njé publik té& konsiderueshém.

= Radio

Pér momentin ka 63 radio private lokale analoge dhe dy kombétare qé operojné krahas
kanaleve publike té Radio Tiranés dhe degéve té saj rajonale. Edhe pse radiot patén njé
fillim té vrullshém, shumé shpejt ato u eklipsuan nga zhvillimi i televizioneve private.
Transmetimet radiofonike nuk patén seriozitetin dhe investimin né zhvillimin profesional
gé kané televizionet kryesore né vend. Shumica e kohés sé& transmetimit mbushet me
muziké dhe programe zbavitjeje. Edhe pse shumica e stacioneve radiofonike transmeton
lajme rregullisht, kéto lajme nuk jané né gendér t& vémendjes sé popullsisé né krahasim

me lajmet né televizion.

Né njé aspekt mé pozitiv, radiot pérbéjné njé forum mé té aksesueshém pér popullsing,
e cila mund té ndajé mendimet e saj né radio me mé shumé lehtési, né krahasim me
televizionin dhe gazetat. Pothuajse té gjitha radiot transmetojné programe qé

mundésojné pérfshirjen e dégjuesve né program.

= Televizioni

Panorama e tanishme e tregut televiziv né Shqipéri dhe evolucioni i késaj panorame
vitet e fundit éshté mbresélénés. Rrjeti shtetéror Radio Televizioni Shqiptar (RTSH),

ishte transmetuesi i vetém shqiptar deri né vitin 1995, kur televizioni i paré privat TV




Shijak, nisi transmetimet nga njé apartament. Televizionet private u shuméfishuan né

vitet né vijim.
Aktualisht né gjithé vendin ka dy televizione kombétare dhe 79 televizione lokale gé

transmetojné né analog si dhe tre stacione satelitore dhe 75 kablloré, pérvecg

transmetuesit publik dhe tre degéve té tij lokale.

Reklamat né median shqgiptare

Njé problem i genésishém dhe i vazhdueshém né analizén e tregut mediatik shqiptar
éshté mungesa e té dhénave publike té sakta, transparente dhe té rregullta rreth
reklamave pér shkak té mungesés sé transparencés té fondeve né media dhe
mungesés sé studimeve té€ besueshme dhe té rregullta té tregut té reklamave dhe té
ardhurave nga reklamat. Sipas KKRT-sé né vitin 2009 reklamat pér transmetuesit
elektroniké ra me 8 pérqgind duke i guar né 58 pérqind té ardhurat totale.? Kjo shifér ishte
edhe mé e ulét né vitin 2010 duke llogaritur né 30 pérgind té ardhurat e
transmetuesve.Ndérkohé té€ dhéna té tjera tregojné se krahasuar me vitin 2006 té
ardhurat nga reklamat jané rritur me 31 pérqgind né vitin 2007 pér televizionet, 25 pérqgind
né vitin 2008 dhe 48 pérqind né vitin 2009.° E njéjta gj& mund té thuhet pér reklamat né
radio q& jané rritur me 52 pérqind, 48 pérqind, dhe 58 pérqgind né secilin vit.* Kjo
mospérputhshméri éshté njé tregues tjetér i pabesueshmérisé sé shifrave qé garkullojné
né tregun e medias. Sipas njé burimi “té€ gjitha mediat kryejné studimin e vet té tregut
dhe u paragesin klientéve t& dhénat e tyre,” qé sjell njé ké&ndvéshtrim térésisht subjektiv

té situatés sé tregut dhe matjes sé audienceés.

KKRT, Raporti Vjetor 2009, f. 95.

T. Goga, “Gjurmé té Krizés Financiare né Media,” f.10.
T. Goga, “Gjurmé té Krizés Financiare né Media,” f.10.
T. Goga, “Gjurmé té Krizés Financiare né Media,” f. 13.

Né pérgjithési té dhénat e reklamave né media, té cilat jané vetém vlerésime té njé
kompanie monitorimi, sugjerojné njé rritie t& géndrueshme né shpenzimet pér reklama

né televizione, si shpjegohet edhe né tabelén mé poshté:

Reklamat pér TV né vitet 2005-2010

2010 107.7
2009
2008
2007

2006

2005

0 20 40 60 80 100 120

Burimi: Revista Monitor, 2011

Si mund té shihet dhe nga tabela e mésipérme, shpenzimet pér reklamén né televizion
kané ardhur né rritje, ku né vitin 2005 shpenzimet jané llogaritur té jené 46.3 milioné
USD, ndérkohé gé né 2010 kéto shpenzime kané arritur né shumén 107.7 milioné USD.
Né fakt, né pérgjithési duket se kjo prirje pér té pasur njé burim reklame té géndrueshme
né rastin mé té keq, ose né rastin mé té miré né rritje, duket se do té€ géndrojé, sipas

ekspertéve té agjensive té reklamave.

Megijithaté nuk ka té€ dhéna mbi ndarjen e burimeve té kétyre fondeve né publike apo
private. Renditja e 10 reklamuesve mé té médhenj né vitin 2009 dhe 2010 pérfshin
vetdm njé ministri, ndérsa té tjerét jané kompani private,® duke cuar né pérfundimin se
pér momentin pjesa mé e madhe e fondeve vijné nga kompanité private. Sektorét né
vijim trajtojné reklamén shtetérore dhe até private me vecgantiné e tyre dhe me rolin qé

luajné né zhvillimin e medias.

6 O.Liperi, “Speciale: Reklamat 2010.”

Reklama e sektorit shtetéror

Ligji shqgiptar nuk e specifikon dhénien e ndihmés shtetérore pér median, qofté dhe pér
arsye té pluralizmit t& medias, si ndihmé ndaj medias sé minoritetit dhe komunitetit, apo
ndonjé arsye tjetér t€ ngjashme. Ndoshta dhe pér kété arsye dhénia e reklamés
shtetérore ka gené njé ¢éshtje gé ka ngjallur polemika né skenén mediatike shqgiptare né
15 vitet e fundit.

Gjaté téré kétyre viteve ka munguar transparenca né ndarjen e reklamés shtetérore.
Mungesa e ligjeve té hollésishme dhe té qarta pér kété ndarje e ka béré mé té lehté gé
geveria té shkémbejé reklamén pér njé mbulim mé té favorshém té qgeverisé€. Né té
kaluarén, vendimet pér té botuar reklama shtetérore né disa media té caktuara, té cilat
supozohen té jené mé té ndjekurat nga publiku, né mungesé transparence té tirazhit dhe
matjes sé& audiencés, kané ngritur shqetésim pér interesat e fshehura té geverisé ndaj

kétyre mediave.

Né kété kontekst, né vitin 2006 geveria vendosi t€ mos ndante mé reklama shtetérore

dhe vendime né media, por t'i botojé ato né “Buletinin e Njoftimeve Zyrtare.” Megjithaté
dallimi midis reklamave dhe njoftimeve nuk éshté krejt i qarté né kété vendim dhe nuk
krijon mundésiné pér njé shképutje té ploté té ndarjes sé reklamés shtetérore pér
median. Sipas kétij akti t& qeverisé, reklamat e kompanive me pronési shtetérore dhe
ato té organizatave jo-fitimprurése té mbéshtetura nga shteti dhe entet shtetérore nuk

klasifikohen si njoftime publike.

Né fakt, ende ekziston shqetésimi se geveria u jep reklama apo fushata sensibilizimi
atyre mediave qé jané prané geverisé€. Sipas gazetaréve dhe ekspertéve té€ ndryshém té
medias, megjithé premtimin e kryeministrit, ai ka lejuar financimin e prodhimit t& spoteve
g€ jané shpérndaré népér media né ményré klienteliste. Gjaté viteve té fundit ka pasur
disa raste kur komuniteti i medias ka ngritur shqetésimin se reklama shtetérore éshté
shpérndaré né televizione apo media té cilat favorizojné geveriné. Njé nga pronarét e

mediave té réndésishme né vend gjithashtu e pohon kété prirje: “Pronarét e medias i

kané pérdorur televizionet pér t'i béré nder geverisé€, me géllim gé té marrin njé pjesé mé

té madhe té reklamés qeveritare, ndér té tjera.”

Edhe pse kohét e fundit duket se debati pér ndarjen e reklamés shtetérore éshté béré
akoma mé i ndezur, ky nuk éshté rasti i paré kur né media jané béré fushata informuese
apo ndérgjegjésuese pér kompani té cilat né até kohé kané pasur monopol né treg dhe
nuk do té pérfitonin nga reklama, si rasti i Albtelekom apo KESH. Po késhtu, fushata e
informimit pér liberalizimin e vizave, i cili u transmetua vetém né pak media, ishte njé
tjetér rast qé ngjalli diskutim. E njéjta gjé vlen dhe pér reklamat apo spotet promovuese
té disa institucioneve shtetérore né prag té fushatés elektorale. Pérveg piképyetjes nése
kéto reklama jané té nevojshme apo nése paraté e taksapaguesve mund té pérdoren
mé miré se kaq, ekziston edhe shqgetésimi pér mungesén e transparencés sé ndarjes sé
késaj reklame, si dhe pér kriteret e pérdorura pér kété ndarje. Té gjitha kéto sé bashku e
kané béré njé problematiké té ndjeshme pér liriné e medias reklamén shtetéorre dhe

ményrés se si ajo ndahet.

Problemi i ndarjes sé reklamave shtetérore ka gené njé problem i véné né dukje dhe nga
organizata ndérkombétare gé merren me liriné e medias. Rasti mé i fundit ishte ai i
vizités sé& Dunja Mijatovic, Pérfagésuese pér Liriné e Shprehjes prané OSBE, né
Shqipéri né qershor 2012. Gjaté vizités ajo vuri né dukje se né Shqipéri ekziston
fenomeni i shpérndarjes sé njéanshme té reklamés shtetérore né mediat prané geverisé.
Kjo shpérndarje éshté preferenciale dhe aspak transparente dhe kjo gjé ndikon né

ményré té pashmangshme né pavarésiné e mediave.

Reklama e sektorit privat

Pérsa u pérket kompanive kryesore té reklamés, edhe pse t& dhénat ndryshojné disi nga
njé burim né tjetrin dhe studimet publike mungojn&, mund té bihet dakord se kompanité
telekom, vecanérisht kompanité celulare, jané ndér reklamuesit mé t€ médhenj né vend.

Transmetuesit pranojné se pjesa mé e madhe e té ardhurave nga reklamat vjen nga

telefonia celulare.” Sipas vlerésimeve né vitin 2010, kompanité e telekomeve shpenzuan
njé total prej €17 milion (US$23.5 milion) né reklamé dhe 60-70 pérqgind e késaj shume
u shkoi televizioneve.® Kjo prirje duket se éshté e géndrueshme, pasi sipas njé tjetér
burimi, kompania Vodafone né gjysmén e paré té 2012 ka derdhur mé shumé se 6
milion Euro pér televizionet. Jo vetém kaq, por sipas sondazhit t¢ IDRAMEDIA, pesé
reklamuesit mé té médhenj né televizionin analog dhe até dixhital ishin kompanité
celulare apo fikse, me shuma qé shkonin nga 2 deri né 6 milioné Euro pér
gjashtémujorin e paré té 2012:

Pesé reklamuesitmé té médhen;j
TV, janar-qershor 2012

6,326,354

4,974,531

Vodafone AMC Eagle AlbTelecom Plus
Mobile

Burimi: IDRAMEDIA, 2012

Po késhtu, t& dhénat nga i njéjti burim déshmojné se e njéjta prirje vérehet edhe pér
shtypin e shkruar. Késhtu, né gjashtémujorin e paré té 2011 Eagle Mobile shpenzoi mé
shumé pér reklama né shtyp, e ndjekur nga rivalét e saj AMC dhe Vodafone. Né fakt,
sipas burimeve té pothuajse té gjithé agjencive, sektori i telekomunikacioneve éshté
ushqgyesi kryesor me reklama i té gjitha mediave. Ndér reklamuesit e médhenj shfagen
edhe Digitalb apo Tring, por kéto shpesh nuk llogariten nga agjencité pér té zbutur
efektin e cross-advertising, pra pér té eliminuar reklamén brenda té njéjtit grup apo
ndérmarrje, me qéllimin pér té pasur njé pasqyré sa meé té vérteté té reklamés né media

né vend.

7 1. Tare, “Shpérthimi i Kanaleve Televizive Private Né Shqipériné Pas Komuniste”, Polis, Nr.
8, Media & Politika, dimér 2009, f. 30, gjendet tek
http://revistapolis.com/polis/images/stories/revistat/polis8.pdf

8 O. Liperi, “Speciale: Reklamat 2010.”

Sipas Indeksit t& Qéndrueshmérisé sé Medias t&€ IREX: “Kéto kompani [telekom] jané
ngushtésisht té integruara me median si pagues té reklamave dhe kané ndikim t& madh
editorial, pér shembull duke dobésuar tentativat pér raportime mbi tarifat e larta qé ata

aplikojné.”

Rasti mé i dukshém ishte raportimi mbi telefonité celulare té cilat sipas njé
hetimi parlamentar kané tarifat mé té larta né rajon. Megijithése kjo ishte njé histori e
pastér e interesit publik, raportimet mbi kété c¢éshtje ishin té pakta dhe mé pas u
eleminuan plotésisht nga veté mediat. Né kété kuptim, pérfshirja e telekomeve né
sektorin e medias éshté krejtésisht e dukshme pér sa i pérket reklamave gé ofron, gjé qé
né njéfaré mase ka ndikuar né formésimin e mbulimit né media. Natyrisht gé kjo éshté
njé dukuri mjaft domethénése dhe e ndjeshme pér profesionalizmin dhe pavarésiné né

media dhe éshté njé dukuri gé duhet mbajtur nén vézhgim né té ardhmen.

Mekanizmat e garantimit té lirisé dhe
pavarésisé editoriale

Edhe pse né parim dhe shpesh heré né ligj liria dhe pavarésia e medias éshté e
garantuar dhe e mbrojtur, pér arsye té ndryshme, kjo mbrojtje rralléheré éshté e
mjaftueshme. Pér rrjedhojé, lind nevoja gé mekanizma apo rregulla té tjeré, pérvec

rregullimit me ligj, t& hyjné né lojé pér té garantuar pavarésiné dhe liriné e medias.

Kéto mund té jené nga mé té ndryshmet, té shkruara apo té pashkruara, té zbatuara nga
pjesé dhe grupe té ndryshme té shoqérisé, té detyrueshme ose jo. Edhe pse pérvoja e
vendeve té ndryshme éshté mjaft e larmishme pér té ndértuar kategori té qarta té
mekanizmave apo ményrave pér mbrojtien e lirisé editoriale, mund té themi qgé
ekzistojné disa ményra té pérgjithshme pér té mbrojtur kété liri, edhe pse format mund té
ndryshojné nga njéri vend né tjetrin. Disa nga format kryesore pér té€ garantuar njé

ambient té favorshém pér liriné e medias mund té jené rregullimi me ligj, veté-rregullimi,

9 IREX, Indeksi i Qéndrueshmérisé sé Medias 2010.

si dhe struktura e brendshme mediatike. Natyrisht, kur béhet fjalé pér njé ambient pozitiv
pér zhvillimin e medias, té gjitha kéto mekanizma duhet té jené né harmoni me njéra-
tietrén dhe plotésuese té njéra-tjetrés, né ményré qé té sigurohen kushtet e duhura pér
njé gazetari sa mé profesionale, té orientuar drejt publikut. Mé poshté do té analizojmé

shkurtimisht secilén nga kéto mekanizma té mundshém dhe gjendjen e tyre né Shqipéri.

* Rregullimi ligjor

Si Ligji pér Shtypin, ashtu edhe Ligji pér Radion dhe Televizionin e mbrojné liriné e
shtypit. Késhtu, i pari pohon se liria e shtypit mbrohet me ligj, ndérsa ligji i dyté deklaron
se pavarésia editoriale sigurohet me ligj. Megjithaté, kéto ligje t€ dyja formulojné né
ményré té pérgjithshme mbrojtjen pér pavarésiné editoriale, pa shkuar mé tej pér krijimin
e mekanizmave apo mbrojtieve mé specifike pér kété fushé, edhe pse éshté njé nga
aspektet mé té réndésishme dhe delikate. Né aspektin ligjor nuk ka pasur ndonjé
pérpjekje t& métejshme nga ana e rregullatorit apo veté medias pér t& véné né jeté mé
tej kété mbrojtje té ligjit, me ané té€ mekanizmave mbrojtése, apo kérkimit pér zbatimin e

ligjit né rastet kur éshté pretenduar se éshté shkelur kjo liri dhe pavarési editoriale.

= Kodet e sjelljes

Njé tjetér mjet i réndésishém pér sigurimin e gazetarisé profesionale por edhe lirisé
editoriale jané edhe kodet e sjelljes, ose kodet etikés, pra betimet profesionale pér disa
rregulla bazé té cilave té gjithé gazetarét duhet t'u pérmbahen pér té kryer sa mé miré
punén e tyre, por edhe pér t'u mbrojtur nga padité e mundshme apo probleme dhe

pérballje té tjera.

Né Shqipéri Kodi i Etikés pér gazetarét éshté hartuar gé né 1996, me nismén e Institutit
Shqiptar t& Medias dhe dy shoqatat kryesore té gazetaréve né até kohé. Megjithaté, qé
nga krijimi i tij , zbatimi i kodit éshté 1éné né déshirén dhe vullnetin e gazetaréve, pasi

nuk éshté krijuar njé mekanizém mbikqyrés.
Né vitin 2006, duke paré ndryshimet teknologjike dhe ndikimin e tyre né profesion, si dhe

né valén e njé debati té€ ri publik pér etikén né media, Kodi u rishikua dhe u zgjerua.

Ashtu si dhe pritet, Kodi ndigte té njéjtin thelb dhe parime si Kodi ekzistues, té tilla si

saktésia dhe ndershméria e informacionit, e drejta e replikés, burimet private té

informacionit, e drejta pér jeté private, mbrojtjen e té miturve, etj.

Megijithaté, risia e Kodit ishte gé ai nisi si njé kod sjelljeje mé tepér sesa njé pérmbledhje
e thjeshté e aspekteve deontologjike kryesore. Pra, géllimi ishte té shérbente si njé
orientim pér dilemat e mundshme me té cilat gazetarét pérballen cdo dité gjaté punés.
Mé posacérisht, ai paraqiti disa koncepte dhe fusha té rejam té tilla si pasqyrimi |
aksidenteve dhe fatkeqgésive, pasqyrimin e zgjehdjeve, marrédhéniet me publikun dhe
shtypin, raportimin e sondazheve, letrat e lexuesve, etj. Gjithashtu, kodi mbuloi dhe
koncepte té reja si plagjarizmi, roli i medias né shogéri dhe marrédhéniet brenda

komunitetit t& gazetaréve.

Varianti i tanishém i Kodit u finalizua pas njé procesi té gjaté konsultimesh me aktoré té
ndryshém dhe reflektoi vérejtjet dhe sugjerimet e béra. Megjithaté, duhet théné se me
gjithé mbéshtetjen e komunitetit té medias pér krijimin e kodit, gazetarét sidomos
theksuan se paralelisht duhej siguruar dhe mbrojtja e tyre me kontrata pune me géllim
gé kodi té zbatohej me sukses. Sigurisht, edhe nevoja pér té pasur njé mekanizém

zbatues apo mbikqyrés pér kodin ende mbetej e pazgjidhur.

Nuk ka njé informacion té sakté se sa e njohin dhe zbatojné kodin e etikés gazetarét.
Trajnimet, konferencat dhe debatet publike pér ekzistencén e kodit dhe pér problemet
etike né media kané vazhduar, né shkallé té gjeré dhe né redaksi té caktuara té mediave
kombétare dhe lokale. Megjithaté, formalisht té paktén, nuk ka patur pérpjekje nga kéto

redaksi gé té hartohen kode té brendshme etike apo mekanizma té tjera té ngjashme.

= Mekanizmat veté-rregullues

Paralelisht me rishikimin e Kodit né 2006, u shqyrtua dhe mundésia pér ngritien e njé
mekanizmi veté-rregullues qé do té merrte pérsipér pérgjegjésiné e mbikqyrjes sé
zbatimit t& kodit nga media. Pér kété qéllim u shqyrtuan njé séré modelesh té kétyre
mekanizmave né vende té tjera, por géllimi kryesor ishte gé té krijohej njé organ gé té
ishte sa mé pérfagésues pér mediat, sa mé funksional, si dhe sa mé jetégjaté.
Megjithaté, edhe pse né parim komuniteti i medias, né nivele t€ ndryshme té tij, e

mbéshteti kété nismé, né praktiké nuk u arrit kurré gé té kishte njé vullnet aq té forté sa

16

—
| S—



pér t& pasur njé mekanizém té tillé funksional. Edhe njé nga shembujt e pakét té njé
mekanizmi té tillé, i cili u krijua né gazetén Shekulli, ishte jetéshkurtér. Ende sot e késaj
dite nuk éshté arritur ende qé té keté njé shkallé mé té larté apo mé té organizuar veté-

rregullimi né media.

= Ndarja e pérmbajtjes nga reklama/marketingu

Kodi i rishikuar né vitin 2006 pér heré té paré trajtonte dhe temén e ndarjes sé
pérmbajtjes editoriale nga reklama dhe marketingu né media né vecanti, si dhe

pavarésiné editoriale né pérgjithési. Késhtu, sipas Kodit:

“Stafi editorial nuk duhet té lejojé qé nxitjet personale, politike apo financiare té
ndikojné né raportimin e tyre té sakté dhe té paanshém. As pronarét dhe as
gazetarét nuk kané té drejté ta shohin lajmin si proné té tyre dhe ta pérdorin até
pér pérfitime personale. Ata nuk duhet t&€ pérdorin informacion profesional pér
géllime personale. Gazetarét duhet t'i shmangen raportimit t&€ temave ku kané njé
interes té drejtpérdrejté vetjak. Pé€rmbajtja editoriale duhet té dallojé qarté dhe
preré nga marketingu, publiciteti, apo materialet e sponsorizuara.”

Megjithaté, sipas té dhénave nga redaksité e mediave t&€ ndryshme dhe nga intervistat
me gazetaré dhe menaxheré, né nivel formal ndarja mes drejtuesve apo pronaréve té
medias dhe pjesés editoriale nuk ekziston. Kjo mungesé béhet e qarté edhe po té
shohim se nuk ka kontrata, rregulla té& brendshme apo kode gé rregullojné marrédhénien
mes stafit editorial dhe stafit drejtues apo departamentit t& reklamés apo marketingut.
Né njé studim t&é méparshém té ISHM pér kété aspekt, formatet e kontraktave té dhéna
nga disa media trajtonin vetém aspektet e pérgjithshme té disiplinés dhe detyrimeve né
puné, pa e pérmendur pare pavarésiné editoriale, standardin profesional, e ag mé pak té
ashtuquajturén “klauzolé té ndérgjegjes,” e cila i jep té drejtén gazetarit t&¢ mos punojé
pér njé temé e cila shkon kundér parimeve apo besimit té tij dhe t& mos ndéshkohet pér

kéte.

Pra, mbrojtja formale e gazetaréve, aty ku ekziston, nuk e trajton aspak pérmbaijtjen e
prodhuar si njé mall me vleré sociale apo si njé shérbim publik, por thjesht e vendos
gazetarin né cilésiné e thjeshté t& punémarrésit, i detyruar té respektojé detyrimet e tij
dhe té keté disa té drejta minimale. Njé pérpunim mé i thellé i késaj marrédhénieje

kontraktuale, né pérputhje me ndikimin gé puna e medias ka né shoqéri, éshté

krejtésisht e munguar né nivelin formal, qofté né kontratat ekzistuese, apo né ndarjen

reale té& pérmbaijtjes nga biznesi.

Pér shembull, né praktiké ndarja e departamentit t&€ reklamés nga redaksia éshté e
pérzier né mediat kryesore. Né njé sondazh té béré para disa kohésh né kété aspekt
kishte té intervistuar gqé deklaruan se gazetarét mund té€ merrnin shpérblim nése
siguronin reklama pér mediat e tyre, njé praktiké gé& mund té kompromentojé
objektivitetin e liriné e gazetarit nése do té duhet té raportojé pér até gé paguan
reklamén. Ndérkohé, disa media e kishin rreptésisht té ndaluar dicka té tillé. Gjithashtu,
pak media thané se ceshtjen e reklamés e kishin zgjidhur me ané té kontraktimit té
agjencive té reklamés dhe kjo ishte térésisht e ndaré nga redaksia. Megjithaté, kéta té
fundit duket se jané pérjashtimi. Norma duket se éshté qé nuk ka ndarje formale mes
redaksisé dhe reklamés; madje, né kontekstin e krizés ekonomike dhe krizés sé shtypit
dhe medias tradicionale né pérgjithési, réndésia e reklamés po vjen gjithnjé né rritje,

ndoshta né kurriz té gazetarisé.

Pronésia né median shgiptare

Pérsa i pérket legjislacionit né lidhje me pronésiné né media, ai ka gené relativisht i
géndrueshém, pa pésuar ndryshime té médha né kriteret apo kufizimet e pronésisé.
Shtypi éshté krejt i parregulluar pérsa i pérket pronésisé. Ligji mbi Shtypin garanton né
parim liriné e shtypit dhe éshté i vetmi rregullim né kété aspekt. Nga ana tjetér Ligji pér
Radion dhe Televizionin éshté shumé i detajuar pérsa i pérket pronésisé. Ndryshimet e
pritshme né rregullimin ligjor t&€ pronésisé kané té béjné me amendimet gé priten té
ndodhin me miratimin e ligjit té ri pér shérbimet audiovizuale, por pér momentin né fuqi

mbeten ende kriteret e ligjit ekzistues.

Né pérputhje me kété ligj, transmetuesit mund té€ marrin dy lloje licensash né varési té
zonés sé mbuluar prej tyre: lokale dhe kombétare. Ligji ndalon dhénien e mé shumé se
dy licensave transmetimi pér t€ njéjtin territor, si pér kanal radiofonik dhe pér até

televiziv. Megjithaté, i njéjti transmetues mund té pérfitojé si licensé transmetimi

radiofonike, ashtu edhe televizive. Njé person fizik nuk mund té jeté péronari i njé
stacioni gé mbulon njé zoné me mé shumé se 200000 banoré. Nuk ka kufizime pér
pronésiné e huaj; aksionet e nj¢ media lokale mund té€ zotérohen 100 pérgind nga
pronaré té huaj, por sérish, pronarét nuk mund té zotérojné mé shumé se dy stacione té

medias lokale.

Nga ana tjetér, kufiri maksimal pér aksionet e pronésisé né njé stacion kombétar radioje
apo televizioni éshté 40 pérgind; né kété ményré njé stacion kombétar radioje apo
televizioni duhet té keté té paktén tre pronaré, qofshin kéta persona fiziké apo juridiké.
Pronaréve té njé radioje apo televizioni kkombétar u ndalohet té zotérojné aksione né
njé radio apo televizion tjetér kombétar, né ciléndo pérqindje. Gjithashtu nuk lejohet qé
njé pronar aksionesh né njé stacion kombétar transmetimi t& marré njé licensé lokale
transmetimi. Pérsa u pérket pronaréve té medias kombétare nuk ekziston asnjé lioj
kufizimi né lidhje me pronésiné e huaj, pérveg atyre qé ekzistojné pér pronarét shqiptaré
té mediave elektronike kombétare, pra kufiri prej 40 pérgind dhe kriteret e tjera té

pronésisé.

Njé ndryshim i fundit i dispozitave t& pronésisé ndalon persona ligjoré apo fiziké me
aksione né njé radio apo televizion qé té marrin pjesé drejtpérdrejt apo térthorazi né
tendera apo prokurime té fondeve publike t&€ organizuara nga qeveria lokale ose
gendrore, kompanité me kapital shtetéror dhe né proceset e privatizimit t&€ pronave
publike. Kjo klauzolé u pa e nevojshme duke pasur parasysh spekullimet pér pérdorim té
organeve mediatike me géllimin e sigurimit t& fondeve publike pér biznese té tjera té

pronaréve té medias.

Modeli i pronésisé sé medias ndér vite gjithashtu nuk ka ndryshuar shumé. Edhe pse
jané ndérruar disa nga pronarét kryesoré té medias dhe ka pasur prurje té reja, skema e
pronésisé mbetet pak a shumé e njéjta. Pronésia e medias mbetet né duart e kompanive
té fugishme té biznesit, kryesisht té fokusuar né ndértim, tregti, telekomunikacion e té
tiera aktivitete t& ngjashme.'® Késhtu qé edhe né median e re qé éshté zhvilluar vitet e

fundit apo né blerjet g€ jané béré pronarét jané biznesmené té pérfshiré né tregti apo

' Instituti Shqiptar i Medias, Pronésia né Media, Pavarésia dhe Pluralizmi, 2007, . 23.

biznese té tjera. Modeli i pronarit-gazetar apo pronarit me prejardhje nga fusha e

medias, dukuri g€ u vu re né fillimet e medias private, pothuajse nuk ekziston mé.

Ndryshe nga vendet e tjera té rajonit, njé tipar relativisht i munguar ose me luhatje né
strukturén e pronésésé né media ka gené pronésia e huaj. Njé nga grupet e vetme
mediatike me pronési té huaj t& géndrueshme deri para pak kohésh ka gené grupi italian
Edisud Group, i ardhur né Shqipéri gé né fillim té viteve 90. Sé fundmi ky grup gjithashtu
ia shiti median e vet njé grupi tjetér. Né vitet e fundit, prania mé e réndésishme e njé
grupi té huaj ka gené ajo e grupit gierman WAZ-Mediengruppe, qé bleu nga kompania
shqiptare Media Vizion pjesén mé té madhe té aksioneve té Vizion Plus, njé stacion i
réndésishém televiziv né Tirang, i cili ka edhe njé licensé transmetimi satelitor dhe njé
multipleks dixhital tokésor dhe satelitor. Megjithaté, duket se edhe ky grup i huaj do té
térhiget nga skena e medias shqiptare. Nuk mund té thuhet se grupet e huaja mediatike
kané pasur ndonjé rol t&€ konsiderueshém né zhvillimin e medias shqiptare, ose té

paktén nuk kané gené njé faktor i vecanté.

Momentalisht ka njé prirje t&€ konsolidimit t&€ pronésisé, edhe pse jo né até piké sa té
krijojé probleme. Mé tepér sesa shkrirje apo blerje, konsolidimi ka ndodhur né drejtim té
asaj gé i njéjti grup mediatik ka ndértuar media elektronike, shtyp dhe disa heré edhe
media online. Kété gjé e ka lehtésuar edhe mungesa e dispozitave pér pronésiné né
media né lidhjen me median e shkruar. Duke mos ditur ndarjen e tregut pér ¢do grup,
nuk mund ta pércaktojmé me siguri se cilat jané grupet mé té réndésishme. Megjithaté
mund té pérmenden disa nga grupet mediatike kryesorem, si Top Media, Shekulli Media

Group, Media Vizion, Panorama group, Grupi Klan, Focus Group, etj.

Ajo qé kané té pérbashkét kéto grupe éshté pronésia e disa llojeve t& medias
njékohésisht, vendndodhja né kryeqytet dhe, me pérjashtime té vogla, edhe pérfshirja e
pronaréve né sektoré té tjeré vec¢ atij t& medias. Bizneset paralele té pronaréve té
medias kané gené arsye e vazhdueshme pér shqgetésim. Ndérkohé qé kéto biznese
ishin themeli pér investimet e konsiderueshme né media, pronésia paralele i bén kéto
media t€ prekshme ndaj interesave ekonomike dhe politike. Duke patur parasysh
ekzistencén kryesisht té njé tregu informal pune, gé i vendos gazetarét né njé pozicion
té pasigurt dhe vetécensurues, nuk éshté e véshtiré pér pronarét e medias t&€ pérdorin

median e tyre si t&€ duan. Késhtu e pérshkruan njé analist kété situaté:

Shumé media kané vetém njé pronar, zakonisht nga sektori i ndértimit, qé éshté
motori i ekonomisé toné kapitaliste. Ndryshe nga gazetarét qé né vitet 1992-1997
zotéronin njé pjesé té shtypit, figurat e sotme té biznesit jané shumé mé té
ndikueshme nga geveria. Ata e drejtojné median me ushtaré dhe oficeré qé u
sigurojné atyre pozicion shantazhues ndaj zyrtaréve té€ qeverisé pér té€ ndjekur
natyrén e biznesit té tyre. "’

Pérvoja tregon se kur pérfshihen interesat e biznesit mediat jané mésuar té€ ushtrojné
presion ose té kérkojné favore me qéllim qé té mbrojné apo té zhvillojné kéto interesa.
Ashtu si thoté njé analist: televizionet né Shqipéri shérbejné njékohésisht si shigjeté dhe
si mburojé: té mbrosh biznesin nga geveria, ndérkohé gé béhesh armé kundrejt presionit

financiar, tatimor, doganor né njé vend me nivel té larté informaliteti.’?

Né kété kontekst pronarét e medias i shfrytézojné rregullisht mediat qé kané pér té
mbrojtur interesat e tyre mé té gjera ekonomike. Aleksander Cipa, president i Unionit té
Gazetaréve Shqiptaré i referohet késaj kur thoté se “redaktorét jané rregullisht nén
presion nga pronarét e medias pér t& mbuluar lajmet né njé ményré té caktuar ose pér té
mos i mbuluar fare. Pronarét e medias i marrin kéto sinjale nga politikané té fugishém
apo biznesmené té tjeré. Né kété kontekst shumica e gazetaréve aplikojné
autocensurén né vend qé té kundérshtojné vendimet e menaxheréve.”’ Kjo ndodh
sepse marrédhénia mes medias, politikés dhe biznesit éshté e ndérlikuar: “Media duket
si njé zgjatim i politikés nga njéra ané dhe si aneks i bizneseve té& ndryshme nga ana

tietsr.” 1

" M. Nazarko, “Mbi krizén e mediave,” Shqip, 23 gusht 2008, f. 11, gjendet tek
http://www.shgiperia.com/shqip/opinionart/alD/287/

M. Nazarko, “Mbi krizén e mediave.”

' IREX, Indeksi i Qéndrueshmérisé sé Medias 2070, f. 7.

R. Lani, “Media né Ballkan: E Humbur né Tranzicion?” né Gazetaria Profesionale dhe
Vetérregullimi: Media e Re, Dilema té Vjetra né Europén Juglindore dhe Turqi, UNESCO,
Paris, 2011, f. 53, gjendet tek http://unesdoc.unesco.org/images/0019/001908/190810e.pdf

Transparenca né financimin e medias

Transparenca e pronésisé né media éshté rritur né ményré graduale. Mé paré ¢do
person fizik i pérfshiré né biznes dhe ¢do kompani regjistrohej tek Regjistri Tregtar né
Gjykatén e Tiranés. Né vitet e fundit regjistri éshté dixhitalizuar dhe tani ¢do person apo
kompani duhet té regjistrohet né Qendrén Kombétare té Regjistrimit, pérfshi kétu edhe
median. Pronésia e aksioneve té€ kompanive éshté online dhe mund té shihet falas.
Megijithaté, ¢éshtja kryesore nuk éshté emri zyrtar i pronarit, por identiteti i financuesit.
Né rolin e ekspertit té ligjit t&¢ medias, Gent Ibrahimi thoté: “Ti mund té shkosh tek
Qendra e Regjistrimit Kombétar dhe mund té gjesh emrin e pronarit, por partnerét e tij té

heshtur nuk do jené té renditur aty.”"®

Mungesa e transparencés né fondet e medias ka gené njé problem né skenén mediatike
pér shumé vite. Sipas njé eksperti: “Problemi i transparencés éshté zhvendosur nga

transparenca e pronésisé né transparencén e fondeve.”'

Cdo biznes, pérfshi ketu
median, dorézon tek autoritetet tatimore bilancet vjetore, por kéto jané raporte
konfidenciale. Ligji mbi Transmetimet Elektronike kérkon nga media elektronike té
dorézojné bilancet e tyre vjetore né KKRT," por ky detyrim nuk respektohet gjithnjé. Né
vitin 2009 vetém 52 pérqind e operatoréve dorézuan té& dhénat e kérkuara.'® Né vitin

2010 dorézimi i raporteve shkoi né 74 pérqind pas presionit t& KKRT-s&."

Né té dhénat e dorézuara né KKRT né vitin 2010 duket se situata nuk éshté plotésisht e
pashpresé, vecanérisht pérkundrejt krizés ekonomike globale: 23 pérqind e
transmetuesve raportuan humbje, 2 pérqind ishin pa humbje dhe pa fitim, dhe 75

pérqgind deklaruan fitime.?® Megijithaté, kéto t& dhéna mund t& mos jené té& besueshme.

' Gent Ibrahimi, cituar tek IREX, Indeksi i Qéndrueshmérisé sé Medias 2070, f. 8.
'®  Remzi Lani, cituar tek Indeksi i Qéndrueshmérisé sé Medias, IREX 2010, f.12.
Ligji mbi Radion dhe Televizionin, Neni 30.

'®  KKRT, Raporti Vjetor 2009, f. 94.

' KKRT, Raporti Vjetor 2010, f. 76.

2 KKRT, Raporti Vjetor 2010, f. 76.

Kryetarja e méparshme e rregullatorit ngriti kété shqetésim né njé intervisté: “A e dini sa
té besueshme jané buxhetet vjetore té stacioneve televizive kur madje edhe zyra e
taksave jozyrtarisht e njeh pasaktésiné e tyre?”*' Kjo tendencé éshté konfirmuar nga njé
prej kompanive kryesore mediatike, punonjésit e sé cilés pranuan né njé intervisté se
edhe pse ata kishin patur humbje né shtaté vitet e fundit, ata kishin deklaruar njé fitim té
vogél. # Prandaj ¢do e dhéné nga raportet e KKRT-sé né vitet e fundit nuk do té

siguronte njé kéndvéshtrim té ploté e té sakté té géndrueshmérisé sé medias.

Puna e gazetaréve né tregun mediatik

Ndérkohé gé vlerésohet pavarésia editoriale dhe profesionalizmi né media, duhet pasur
parasysh qé gazetaria cilésore éshté véshtiré té arrihet né situata kur veté gazetarét
shpesh privohen nga té drejtat qé kané. Marrédhéniet e punés vazhdojné té jené ndér
problemet kryesore té gazetaréve. Rreth 90 pérqind e gazetaréve punojné pa kontrata
dhe pronarét mund té ushtrojné lehtésisht presion, gjé qé ¢on né vetécensuré. Pas disa
pérpjekjeve té déshtuara pér té organizuar njé sindikikaté gazetarésh, njé e tillé u krijua
né 2005. Tradita e dobét e organizimit t& komunitetit t¢ medias né vetvete nuk e
lehtéson zbatimin e té drejave té gazetaréve. Si¢ e shpjegon kryetari i sindikatés: I
vetmi gjest solidariteti mes nesh éshté reagimi kur njé gazetar kércénohet nga krimi ose
politika, apo né rastet kur nj¢ media pérballet me politikén, gevering, apo partité

kryesore.”

Né vitet e fundit, disa nga mediat private kryesore kané réné dakord t&€ nénshkruajné
kontrata me punonjésit, ndérkohé gé né transmetuesin publik, punonjésit kané kontrata.
Megijithé punén e béré né kéto vite, éshté e qarté qé formalizimi i ploté i marrédhénieve

té punés né media do té jeté njé proces i gjaté. Eshté po aq e qarté qé pa mbrojtje

2" Mesila Doda, cituar né I. Tare, “Shpérthimi i Kanaleve Televizive Private né Shqipériné Post-

Komuniste,” f.27.

2 | Tare, “Shpérthimi i Kanaleve Televizive Private né Shqipériné Post-Komuniste,” f. 28.

formale, t& garantuar nga Kodi i Punés, gazetarét do té€ mbeten té€ ekspozuar ndaj

interesave té pronaréve dhe praktika e veté-censurés do té vazhdojé té ekzistojé.

Njé faktor tjetér gé ndikon né cilésiné e gazetarisé éshté ngarkesa e punés. Shumica e
redaksive, sidomos ato té shtypit t& shkruar, vuajné nga mungesa e stafit dhe ngarkesa
e punés. Si¢ vé né dukje njé nga ekspertét e medias, “nuk mund té flasésh pér raportim
té drejté, objektiv dhe té miréinformuar kur gazeta mé e madhe né vend ka vetém 15
gazetaré dhe kur gazetarét dhe redaktorét nuk kané kurré kohé té kuptojné se cfaré ka

ngjaré, por vetém té pércjellin ¢faré thoné politikanét né konferenca shtypi.”

Unioni i Gazetaréve flet pér rreth 5,000 punonjés té medias né té gjithé vendin, pérfshiré
stafin teknik dhe administrativ. Megjithaté, nuk ka té€ dhéna té sakta pér numrin e
gazetaréve né secilén gazeté apo pér nivelin e pagave té gazetaréve né media té
ndryshme. Mendimi i pérgjithshém éshté se pagat mbeten té uléta, edhe pse gazetaria
nuk hyn ndér profesionet mé pak té€ paguara. Rrogat e gazetaréve jané mbi nivelin
mesatar prej aférsisht 250 Euro dhe gazetarét né Tirané rrallé paguhen mé pak se 300
euro né muaj, ndérkohé gé rroga e pérgjithshme mesatare e gazetaréve vierésohet té
jeté 300-600 euro, kurse kryeredaktorét dhe prezantuesit e emisioneve paguhen mé
shumé. Situata duket mé e véshtiré pér gazetarét jashté kryeqytetit, ku, sipas Unionit té
Gazetaréve, rreth 60 pérgind e gazetaréve nuk arrijné as nivelin mesatar té rrogés,

ashtu si¢ pércaktohet nga standardet geveritare.
Pra, sérish, faktor vendimtar né cilésiné e gazetarisé qé prodhohet mbeten pronarét e

medias, modelet e tyre té biznesit dhe ajo gé éshté mé e réndésishme, marrédhéniet qé

kané me aktorét e tjeré.

Pérfundimet

Censura e buté [soft censorship] kundér medias dhe vetécensura [self-censorship] né
media jané dy nga elementet kryesore qé duhet té€ adresohen né gjendjen e tanishme té
zhvillimit t& medias shqiptare. Disa raporte né vend dhe raporte ndérkombétare, ashtu si
dhe debatet né median shqiptare kané pérshkruar njé skené mediatike ku pronarét e
medias vazhdimisht jané té lidhur me interesa politike dhe ekonomike dhe ku njé tradité
e forté e sindikatave té gazetaréve apo organizimit té€ tyre mungon. Né kéto kushte,
terreni pér njé media gjithnjé e mé té varur nga interesa té tjera éshté gjithnjé e mé i

favorshém.

Ndérkohé qé flasim pér pavarésiné e medias dhe profesionalizmin e saj, njé nga kriteret
kryesore qé duhet marré parasysh éshté gjendja dhe pozicioni i gazetaréve né
panoramén e pérgjithshme. Rreth 90% e gazetaréve punojné pa kontrata dhe pér
rriedhojé, pronarét e kané gjithnjé e mé té lehté té béjné presion, duke sjellé gradualisht
edhe vetékontrollin apo vetécensurén e gazetaréve. Pér rriedhojé, edhe pse nuk duket
se ka censuré ndaj medias, padyshim gé ekzistojné probleme me vetécensurén né

media.

Paralel me problemin e vetécensurés shfaget dhe ai i censurés sé buté. Transparenca e
financimeve né media ka gené né gendér té polemikave shpesh. Ndarja e reklamés
shtetérore nuk ka gené transparente. Gjithashtu t& dhénat pér reklamén e sektorit privat
tregojné se ato jané njé e ardhur thelbésore pér mbijetesén e medias, duke i béré
mediat né njéfaré ményre té varur dhe té kércénuar nga kjo marrédhénie me reklamuesit
privaté. Ky problem béhet akoma mé i mprehté po té kemi parasysh mungesén e
mekanizmave ligjoré dhe atyre veté-rregullues pér té penguar influencimin e
reklamuesve te pérmbajtja editoriale, si dhe gjendjen delikate té té drejtave té

gazetaréve.

